
GOUVÈNÈ HOCHUL ANONSE 463 MILYON DOLA YO BAY ATRAVÈ TOUT ETA A 

NAN KAD INISYATIV KONSÈY DEVLOPMAN EKONOMIK REJYONAL LA  
  

Long Island, Mohawk Valley, Vil Nouyòk ak Southern Tier te nonmen kòm ganyan 
premye konkou ACHIEVE 150 milyon dola a, pou sipòte inisyativ trasnfòmatè 

rejyonal ki gen gwo enpak  
  

Anons lan gen ladan plis pase 313 milyon dola pou 381 pwojè atravè tout Eta a, ki 
atribiye nan kad Inisyativ Konsèy Devlopman Ekonomik Rejyonal 2025 la  

  
Premye atribisyon Fon an Favè Lojman 100 milyon dola a, ki vize adrese kriz 

lojman grav atravè tout Eta a, pral sipòte prèske 6,000 nouvo kay  
  

Pwopozisyon ACHIEVE yo ansanm ak lis konplè gayan Fon an Favè Lojman ak 
CFA yo disponib isit la  

  
  

Jodi a Gouvènè Kathy Hochul anonse yo te bay plis pase 463 milyon dola nan tout Eta 
a atravè inisyativ Konsèy Devlopman Ekonomik Rejyonal (Regional Economic 
Development Council, REDC) la. Yo te chwazi Long Island, Mohawk Valley, Vil Nouyòk 
ak Southern Tier kòm gayan premye konkou Inisyativ ki gen Gwo Enpak pou Vizyon ak 
Ekspansyon Ekonomik (Advancing Collaboration for High-impact Initiatives for 
Economic Visions & Expansion, ACHIEVE) — oswa Konkou ACHIEVE — ki vo 150 
milyon dola a, ki te vize bay REDC yo mwayen pou fè avanse pwojè devlopman 
ekonomik katalizè ak yon finansman egzekisyon anplis pou relanse kwasans rejyonal 
la. Anplis de sa, prèske 400 pwojè atravè Eta a resevwa plis pase 300 milyon dola nan 
finansman atravè divès pwogram ajans Eta yo nan kad inisyativ anyèl Konsèy Rejyonal 
la ak Aplikasyon Finansman Konsolide (Consolidated Funding Application) a, ki 
reyamenaje pou ede ankouraje kwasans ekonomik, bay devlopman lojman yon bon 
demaraj, epi fè avanse plan estratejik rejyonal yo, pandan y ap reponn ak priyorite Eta 
a.  

  
"Mwen kontinye rete rekonesan anvè tout moun ki enplike nan fè travay Konsèy 
Devlopman Ekonomik Rejyonal yo avanse. Devouman yo nan efò piblik-prive sa a ki 
kontinye a te gen yon enpak transfòmatè nan chak kwen Eta a," Gouvènè Hochul te 
deklare. "Felisitasyon pou kat rejyon yo, ki nonmen kòm premye gayan konpetisyon 
ACHIEVE la. Envestisman ki byen vize yo, jan yo defini nan plan lokal yo, pral kreye 

opòtinite envestisman ki pral ede bati yon avni ki pi dirab epi ki gen plis siksè pou tout 
Nouyòkè yo."  
  
Konkou ACHIEVE la  
Kòm yon pati nan konpetisyon Konsèy Rejyonal ane sa a, chak REDC te devlope yon 
inisyativ rejyonal transfòmatè pou gen chans genyen jiska 50 milyon dola nan 
finansman pou egzekisyon l, oswa yo te fè patenarya sou yon pwopozisyon pou plizyè 
rejyon. Rejyon yo te kolabore ak patnè lokal yo pou devlope yon plan aksyon ki gen 
pwojè transfòmatè ak gwo enpak ansanm ak patenarya rejyonal pou gide egzekisyon 
an.  
Long Island, Mohawk Valley, Vil Nouyòk ak Southern Tier te resevwa yon total 150 
milyon dola ki baze sou fòs pwopozisyon ACHIEVE yo, ke Ekip Evalyasyon Egzekisyon 
Estratejik (Strategic Implementation Assessment Team) la te revize ki gen ladan l 
manm Kabinè Gouvènè a.  

  
Pwopozisyon ACHIEVE Koridò Komèsyalizasyon Rejyonal Long Island la te 
resevwa 30 milyon dola pou pèmèt Long Island vin yon lidè nasyonal nan 
komèsyalizasyon "teknoloji materyèl" — teknoloji fizik ki baze sou syans tankou 
materyèl avanse, konpozan ayewospasyal ak defans, ak sistèm enèji. Patnè kle 
rejyonal yo pral kolabore pou etabli yon koridò komèsyalizasyon pou itilize avantaj inik 
Long Island nan reyendistriyalizasyon epi bati sou pwofondè ekspètiz fabrikasyon 
rejyon an ansanm ak elan k ap grandi Eta a nan sektè "teknoloji materyèl" yo, ke 
envestisman motive nan fabrikasyon avanse ak enèji pwòp ankouraje.  

  

Pwopozisyon ACHIEVE Anrasine nan Mohawk Valley la te resevwa 32 milyon dola 
pou yon plan transfòmatè nan sis konte ki bati sou fòs touris ak biznis agrikòl rejyon an 
pou etabli Mohawk Valley kòm yon modèl pou rezistans riral, antrepriz renouvlab, ak 
reyenvestisman kominotè. Envestisman kle transfòmatè yo gen ladan Empire State 
Greenhouses ak Hoshino Mineral Spa Resort, ak plis pase 50 lòt pwojè sipò. Pwojè sa 
yo bay opòtinite pou fè avanse priyorite estratejik REDC yo atravè yon apwòch inovatè 
ki konbine touris ak biznis agrikòl pou devlope eritaj agrikòl pwofon rejyon an, pandan y 
ap kreye espas pwospè kote moun vle viv ak vizite.  

  

Pwopozisyon ACHIEVE Inisyativ Inovatè Vil Nouyòk la te resevwa 50 milyon dola pou 
fè avanse yon nouvo modèl pou redevlopman katye ki pèmèt lojman ak espas travay 
kapab egziste ansanm nan zòn endistriyèl ak komèsyal ki pa itilize, ranfòse ekonomi 
lokal yo epi elaji aksè ak travay epi lojman kalite. Baze sou dènye chanjman ki fèt nan 
delimitasyon zòn ak itilizasyon tè yo, finansman ACHIEVE la ap sipòte gwo pwojè 
atravè vil la gras ak nouvo devlopman melanje ki mete lojman, biznis, ak endistri 
ansanm, adrese kriz lojman abòdab la lè yo kreye nouvo kay ak djòb nan menm zòn. 
Ansanm, devlopman sa yo pral kreye travay pèmanan epi bay fòmasyon pwofesyonèl 
pou Nouyòkè yo pandan y ap pèmèt nouvo opòtinite lojman.  

  

Pwopozisyon ACHIEVE Southern Tier SouthWorks la te resevwa 38 milyon dola pou 
sipòte devlopman SouthWorks — yon pwojè melanje ak reyitilizasyon adaptatif nan 
Ithaca ki reyitilize ansyen sit Morse Chain Factory ki te degrade. SouthWorks ap bay 

lojman pou tout nivo revni, yon sant inovasyon pou kenbe ti biznis nan fabrikasyon 
avanse, biyoteknoloji ak agroteknoloji, yon laboratwa dinamik pou fòmasyon 
pwofesyonèl ak sèvis gadri, epi yon katye entegre ak sèvis lokal pou rekreyasyon, lavi 
miyò, ak atizay.  

  
Prim Pwojè Inisyativ REDC 2025 lan  

Kòm yon pati nan anons jodi a, plis pase 313 milyon dola ap atribiye atravè Inisyativ 
REDC 2025 lan pou sipòte 381 pwojè atravè tout Eta a ki pral fè avanse plan estratejik 
chak rejyon ansanm ak priyorite jeneral Eta a. Finansman an gen ladan plis pase 60 
milyon dola ki soti nan Fon Kapital Konsèy Rejyonal la pou aplike plan estratejik chak 
rejyon, ak 100 milyon dola ki soti nan Fon an Favè Lojman pou reyalize amelyorasyon 
enfrastrikti ki pral fasilite pwojè lojman transfòmasyon. Fon an Favè Lojman te bay ak 
Kominote an Favè Lojman ki sètifye yo nan finansman pwojè enfrastrikti esansyèl, 
tankou amelyorasyon sistèm egou, elektrik ak dlo, ki nesesè pou fasilite nouvo 
devlopman lojman. Lè yo modènize sèvis esansyèl sa yo, Kominote ki an Favè Lojman 
yo ka debloke nouvo opòtinite lojman ki pi abòdab, atire envestisman prive, epi kreye 
katye ki pi vibran ak dirab.  

  
Yon lis konplè ganyan yo disponib isit la. Prim pou Pwojè Amelyorasyon Kalite Dlo 
(Water Quality Improvement Project, WQIP) ak Pwogram Planifikasyon Sous Difiz ki Pa 
Agrikòl (Non-Agricultural Nonpoint Source Planning) ak Katografi MS4 (MS4 Mapping), 
ki administre atravè Depatman Konservasyon Anviwònman (Department of 
Environmental Conservation) Eta Nouyòk, ap vini byento.  
  
Rejyon Kapital la te resevwa plis pase 45.2 milyon dola pou sipòte 52 pwojè, ki 
gen ladan 3 milyon dola pou Otorite Lojman Hudson pou konplete amelyorasyon 
enfrastrikti nesesè ak travay sou sit la pou pèmèt redevlopman ki pral kreye 166 nouvo 
inite ki efikas nan konsomasyon enèji atravè de bilding.  
  
Sant Nouyòk te resevwa prèske 26.2 milyon dola pou sipòte 34 pwojè, ki gen ladan 
6 milyon dola pou Vil Cortland pou fè amelyorasyon enfrastrikti sou Homer Avenue pou 
pèmèt prèske 100 inite nouvo lojman.  
  
Finger Lakes te resevwa 42.6 milyon dola pou sipòte 48 pwojè, ki gen ladan 2.8 
milyon dola pou Vilaj Phelps pou elaji sèvis piblik yo pou sipòte konstriksyon nan lavni 
yon devlopman lojman 144 inite ki pral ogmante kantite lojman Vilaj la a 25 pousan.  
  
Long Island te resevwa plis pase 26.4 milyon dola pou sipòte 29 pwojè, ki gen 
ladan prèske 1.2 milyon dola pou Bridgehampton Child Care and Recreational Center, 
Inc. pou renove de bilding ki pa itilize, sa ki pral pèmèt yo ajoute 80 nouvo plas gadri 
abòdab anplis plis pase 100 timoun yo sèvi kounye a.  
  
Rejyon Mid-Hudson te resevwa plis pase 53.1 milyon dola pou sipòte 53 pwojè, ki 
gen ladan 6.8 milyon dola pou Vil Newburgh pou modènize enfrastrikti piblik kritik pou 
pèmèt omwen twa nouvo pwojè lojman melanje epi kreye 209 nouvo inite nan sant vil 
Newburgh.  

Mohawk Valley te resevwa 23.4 milyon dola pou sipòte 30 pwojè, ki gen ladan 3.9 
milyon dola pou Vil Rome ak Nascentia Health pou konstwi nouvo sèvis piblik, wout, 
twotwa, ak sistèm drenaj pou sipòte devlopman 125 inite lojman pou granmoun aje nan 
"The Nascentia Neighborhood."  
  
Vil Nouyòk te resevwa 29.5 milyon dola pou sipòte 33 pwojè, ki gen ladan 2.5 
milyon dola pou Greenpoint Manufacturing and Design Center Local Development 
Corporation pou rebati dig ki sou bò nò Newtown Creek la, epi entegre karakteristik 
rezistans ak yon pwomnad piblik.  
  
North Country te resevwa prèske 12.4 milyon dola pou sipòte 34 pwojè, ki gen 
ladan 316,000 dola pou Jefferson-Lewis-Hamilton-Herkimer-Oneida BOCES pou achte 
ekipman ak similatè soudi pou etablisman li yo nan Watertown ak Glenfield pou sipòte 
fòmasyon pwofesyonèl nan fabrikasyon avanse.  
  
Southern Tier te resevwa plis pase 26.4 milyon dola pou sipòte 27 pwojè, ki gen 
ladan plis pase 1 milyon dola pou DMK Endeavors, Inc. pou louvri yon sant gadri First 
Learning ki gen kapasite pou 144 timoun nan devlopman reyitilizasyon adaptatif 
SouthWorks nan Vil Ithaca.  
  
Lwès Nouyòk te resevwa 28.5 milyon dola pou sipòte 41 pwojè, ki gen ladan 1 
milyon dola pou Niagara Orleans Regional Land Improvement Corporation pou restore 
Rapid’s Theatre nan Niagara Falls, sa ki pral bay kapasite pou gwo evènman prensipal 
epi ede nan revitalizasyon sant vil la ak efò touris yo.  
  

Pwosesis REDC la kontinye sipòte ak otorize moun ki gen enterè rejyonal yo nan 
devlope plan estratejik ak priyorite finansman yo ki satisfè bezwen ekonomik lokal yo. 
Jiska prezan, atravè Inisyativ REDC a, yo te bay plis pase 8 milya dola a plis pase 
10,000 pwojè kreyasyon travay ak devlopman kominotè ki konfòm avèk plan estratejik 
chak rejyon. REDC se yon poto mitan yon apwòch devlopman ekonomik ki soti anba 
pou monte, ki pèmèt dis Konsèy Rejyonal Eta a sipòte pwojè ki fè avanse priyorite 
estratejik rejyonal ak nan tout eta a.  

  
Sekretè Deta Nouyòk la ak Prezidan REDC a, Walter T. Mosley, te deklare, "Mwen 
vle felisite tout moun devwe yo ki te travay di anpil pou ede ankouraje, fòme epi 
mennen devlopman ekonomik dirab nan kominote nou yo. Pandan ane yo, inisyativ 
REDC a kreye travay, lojman abòdab epi relanse ekonomi atravè tout Eta nou an, epi 
Depatman Deta a fyè dèske li jwe yon wòl ladan l. E kounye a, ak nouvo inisyativ 
ACHIEVE Gouvènè Hochul la, gwo pwojè transfòmatè a gwo echèl sa yo se vrè 
chanjman estratejik pou rejyon nou genyen yo. Se te yon onè pou mwen sèvi kòm 
Prezidan REDC, epi mwen swete kontinye kolabore epi wè egzekisyon lide ak pwojè 
inovatè yo."  
  
Prezidan ak Direktè Jeneral ak Komisè Empire State Development, Hope Knight, 
te deklare, "Anba lidèchip Gouvènè Hochul, apwòch rejyonal Nouyòk la nan devlopman 



ekonomik la kontinye kreye travay epi valorize envestisman prive. Avèk plizyè santèn 
pwojè ki jwenn sipò atravè tout Eta a, gras ak plizyè pwogram ak ajans eta yo, n ap 
ankouraje opòtinite ki pral jenere kwasans ekonomik dirab. Lòt 150 milyon dola 
finansman yo te bay pou kat rejyon atravè konkou ACHIEVE la pral ede bay yon 
demaraj rapid pou pwojè dinamik ak transfòmatè ki aliyen ak estrateji lokal yo ke patnè 
ki reprezante Konsèy Rejyonal yo kreye."  
  
Komisè Renouvèlman Lojman ak Kominote Eta Nouyòk la, RuthAnne Visnauskas, 
te deklare,"Atravè nouvo Fon an favè Lojman 100 milyon dola a, n ap ede lokalite yo 
modènize enfrastrikti esansyèl — amelyore sistèm dlo, egou ak elektrik — pou sipòte 
6,000 kay epi louvri nouvo opòtinite lojman. HCR angaje nan sipòte kominote ki ap fè 
efò pou ogmante kantite lojman yo, kote lap retire baryè nan devlopman epi asire moun 
atravè tout Nouyòk gen aksè a kay ki an sekirite ak abòdab. Li pa konsène lojman 
sèlman — li konsène bati katye dinamik ak dirab ki pral pwospere pou plizyè 
jenerasyon."  

  

Konsènan Konsèy Devlopman Ekonomik Rejyonal yo  
Inisyativ Konsèy Devlopman Ekonomik Rejyonal se yon eleman enpòtan nan apwòch 
Eta a sou envestisman ak devlopman ekonomik Eta a. 10 Konsèy Rejyonal te kreye 
pou devlope plan estratejik alontèm pou kwasans ekonomik pou rejyon yo. Konsèy yo 
se patenarya piblik-prive ki fòme avèk ekspè lokal ak pati prenant nan biznis, inivèsite, 
gouvènman lokal ak òganizasyon nongouvènmantal yo. Konsèy Rejyonal yo te redefini 
fason Nouyòk envesti nan travay ak kwasans ekonomik lè yo mete an plas yon apwòch 
kominotè, asandant epi etabli yon pwosesis konpetitif pou resous Eta a. W ap jwenn plis 
enfòmasyon nan regionalcouncils.ny.gov.  
  

###  

